
Pwoteje Timoun yo kont Repotaj Chokan nan Medya yo
Pandan Evenman Twomatizan

Lé timoun yo weé yon seri repotaj sou evéenman twomatizan nan medya yo, sa kapab boulvése epi
afekte yo yon fason negatif. Dokiman sa a bay enfoOmasyon sou fason pou pwoteje timoun ou yo
kont efe negatif repotaj chokan nan medya yo — san wete nouvel, videyo ak imaj — sou evénman
twomatizan yo. Pou jwenn sip0 gratis epi konfidansyel sou sante mantal ak itilizasyon sibstans, rele
oswa voye mesaj bay 988 oswa tchat nan nyc.gov/988. Gen konseye ki fome epi ki disponib 24 sou
24, 7 jou sou 7 pou pale avek ou epi pou konekte w nan sevis yo, epi gen konsey ki disponib nan plis
pase 200 lang.

Konsey pou Paran ak Responsab Swen yo Konsénan Laj

An jeneral, moun yo souvan chéche jwenn enfomasyon pandan epi apre katastwof, aksidan ak lot
evenman twomatizan yo, lokalman epi globalman. Men, lé timoun yo plede ap gade repotaj chokan
sou evénman twomatizan yo nan televizyon, sou entenét — san wete sou esmatfon ak medya sosyal —
epi nan jounal yo, sa kapab deranje timoun yo epi sa kapab gen yon enpak negatif sou santiman yo,
konpotman yo ak rezilta yo nan lekol. Timoun yo pa gen menm kapasite pou konprann repotaj
chokan nan medya yo, epi fason yo konprann yo a depann sou laj ak matirite yo. Yo kapab demontre
youn (1) oswa plizyé nan santiman ak konpotman byen presi sa yo nan laj yo:

Timoun ki gen sis lane epi ki pi jén yo:
e Kwe sa yo we nan televizyon an ap pase toutbon pandan yo ap gade yo a.
e Panse gen yon evenman twomatizan ki rive chak fwa yo we yon imaj evenman an ki ap pase.
e Santiyo boulvése le yo we imaj moun ki ap soufri, ap kriye oswa yo atake.

Timoun ki gen sét a douz lane yo:
e Konprann evénman yo rapote yo rive deja.
e Twouve repotaj nan medya yo deranje yo.
e Kapab vin enkye pou pwop sekirite yo ak sekirite fanmi yo.

Timoun ki gen tréz lane epi ki pi gran yo:
e Kapab santi yo pé epi gen laperez, menm jan ak timoun ki pi jen yo, le yo ap gade repotaj
chokan nan medya yo.
e Kapab vin enkye anpil epi ap bay tét yo anpil pwoblém pou pwop sekirite ak avni yo epi pou
sekirite ak avni fanmi yo.
e Kapab vle konn poukisa move bagay yo we ki ap pase nan medya yo rive.

Siveye Reyaksyon Timoun yo fas ak Repotaj Chokan nan Medya yo

Toujou veye siy ki montre repotaj medya yo, san wete nouvél, videyo ak imaj yo, kapab boulvése
timoun ou yo. Kom siy, se kapab:
e Plenyen pou tet fe mal, lestomak fé mal ak doulé nan lestomak, menmsi yo pa malad.

e Chanjman nan apeti ak abitid domi (tankou fé kochma).

e Laperez, enkyetid oswa tristes, oswa chanjman nan konpotman abityel oswa nan pésonalite,
takou, timoun piti yo kenbe paran oswa responsab swen yo oswa yo montre yo agresif nan
lekol oswa kont kamarad yo.

Limite Kantite Fwa Timoun yo Gade Repotaj Chokan nan Medya yo

Ou kapab ede timoun yo le w itilize estrateji sa yo:

e Limite kantite ak entansite repotaj timoun yo ap gade nan televizyon, sou enténet — san
wete sou esmatfon ak medya sosyal yo — epi nan jounal yo.

e Sitimoun yo ap gade repotaj chokan sou yon evénman twomatizan nan medya yo, pa kite yo
gade poukont yo, sitou nan lé pou yo ale domi.

e Pa kite moun gade repotaj chokan ki ap pase nan televizyon oswa nan jounal yo.

e Ankouraje timoun ou yo patisipe nan aktivite ki ap diminye sou kantite fwa yo ap gade
repotaj chokan yo, lé sa rive.

e Limite sou kantite fwa ou ap gade repotaj chokan nan medya yo, san wete nouvel, videyo ak
imaj yo. Sa kapab ede w pi byen jere sitiyasyon an.

Lé gen Evéenman Twomatizan ak Repotaj Chokan nan Medya yo

Lé gen evénman twomatizan ki rive, epi timoun yo we repotaj chokan nan medya yo, pa fémen je
sou enkyetid ak estré yo genyen. Okontre, pase plis tan avek yo:
e Gade repotaj yo avek yo, epi eksplike yo sa yo ap gade yo yon fason ki kalm.
e Le ouap eksplike timoun yo evenman yo, annik di yo selman sa yo bezwen konnen pou laj
yo, epi di yo sa yon fason yo kapab konprann.
e Pou timoun piti yo, fé yo konnen yo kapab pase kek imaj souvan, men, se yonsel fwa
evenman an te rive.
e Reponn kesyon yo genyen, epi korije nenpot bagay yo pa konprann konsénan evenman an.
e Fe atansyon ak emosyon epi santiman yo, epi ba yo asirans yo an sekirite.
e Eksplike yo medya yo souvan pale sou move bagay, men, pifdo moun se bon moun epi gen
anpil bon bagay ki ap rive nan kominote a ak nan monn nan.

Cheéche Jwenn Sipo

Si w bezwen sipo pou fe fas ak estrés oswa twomatis, oswa pou ede timoun yo fe fas ak sitiyasyon
sa yo, ou dwe reflechi pou mande éd.

e Rele oswa voye mesaj teks nan 988 oswa tchat sou nyc.gov/988, oswa ale sou nyc.gov/988
pou jwenn plis enfomasyon.

e Epitou, pwofesyonel yo kapab ede w detémine si ou menm oswa timoun ou an gen yon
pwoblem tankou depresyon oswa sendwom estres apre chok (Post-Traumatic Stress
Disorder, PTSD). Si w bezwen ed pou jwenn yon pwofesyonél swen sante, rele nan 311
oswa nhan 844-692-4692.

Gen sevis ki disponib pou tout rezidan New York yo kelkeswa asirans yo, kapasite yo genyen pou
peye oswa sitiyasyon imigrasyon yo.

